
অপ
শীর্ষ ভাঙ্গিয়া পড়িল । ५रुनििन মৃগযুথ আসিয়া আমার সঙ্গিনী লতিকার অধো- ৷


	দেশ ভক্ষণ করিয়া গেল, সে দারুণ মৃত্যু-যাতনায় কীদিয়া উঠিল। মৃগযুথ নিঃশব্দে ভূণবংশধ্বংস করিয়া যাইতে লাগিল, তাহার ভাষা কেহই বুঝিতে পারিল না। সুধরাশায়ী অশ্বখের শাখাপ্রশাখাগুলি কম্পিত হইয়া সমবেদন জানাইল ও কহিল,


আমরাও অনুরূপ যন্ত্রণা ভোগ করিতেছি। দুই তিন দিন সুর্য্যতাপে লতিকাও শুকাইয়া গেল, পরে সংস্কারকালে মহারাজাধিরাজ কণিঙ্কের পরিচারক আসিয়া
তাহার অবশেষ দুরে নিক্ষিপ্ত করিল। * একদিন মধ্যাহ্নে বহুদূরে হস্তিপদশব্দ শ্রুত হইল। অতীতকালে যে দিকে নগরোপকণ্ঠ ছিল সেই দিক হইতে ক্রমাগত মহাবৃক্ষসমূহের পতন শব্দ, শুষ্ক পত্র
সমূহের মর্ম্মরধ্বনি ও বেতস-লতার উৎপাটন শব্দ আসিতে লাগিল। ভয়ে
বনবাসী জীবজন্তু-সমূহ স্তপসান্নিধ্য পরিত্যাগ করিল। ২ বেলা তৃতীয় প্রহরে বনমধ্য হইতে চারিটি হস্ত্রী কতিপয় মনুষ্যকে বহন করিয়া লইয়া আসিল ।
ক্রমে হস্তিচতুষ্টয় আসিয়া তোরণদ্বারে উপস্থিত তইলে সকলে অবতরণ করিলেন, দেখা গেল তাহাদিগের মধ্যে দুইজন মেষচর্ম্মাচ্ছাদিত, দুইজন মলিনকাষায় পরিহিত ভিক্ষু ও একজন উজ্জল বর্ম্মাবৃত যোদ্ধা, এতদ্ব্যতীত প্রত্যেক হস্তীর ‘স্কন্ধাদেশে এক একজন হস্তিপক উপবিষ্ট ছিল। বেষ্টনীর মধ্যে প্রবেশ করিয়া
তাহারা অধিকদূৱ আসিতে পারিলেন না, কারণ পদে পদে বেতস-লতা তাহদিগের গতিরোধ করিতে লাগিল । অল্পকাল মধ্যে র্তাহারা ফিরিয়া আসিতে
বাধ্য হইলেন। ইহার মধ্যে র্তাহাদিগের কথোপকথনে বুঝিলাম, মেষচর্ম্মপরিহিত
ব্যক্তিগণের পূর্বপুরুষগণ নগরে বাস করিতেন, শক আক্রমণে র্তাহারা
পৰ্বতসঙ্কুল প্রদেশে আশ্রয়গ্রহণ করিতে বাধ্য হইয়াছিলেন, অদ্যাবধি তাঁহাদিগের বংশধরেরা কেহই উপত্যকাভূমি পরিত্যাগ করিতে সাহসী হয়েন নাই।
শকজাতি আর ভ্রমণশীল নাই। তাতারা আর্য্যাবর্ত্তে বিশাল সাম্রাজ্য স্থাপন করিায়াছে, নবাগত কুষাণ বা গুষণ বংশ সমস্ত শকজাতিকে একত্র করিয়া অত্যন্ত পরাক্রমশালী হইয়া উঠিয়াছে। কণিষ্ক কুরুবর্ষ হইতে দাক্ষিণাত্যের উত্তরসীমা
পর্যন্ত সমস্ত ভূখণ্ডের অধিকারী। আরও বিস্ময়কর পরিবর্তন হইয়াছে। } দুৰ্দ্ধৰ্ব শকজাতি সদ্ধর্ম্মে অনুরাগী হইয়াছে। দেবতাদিগের প্রিয় মহারাজ অশোক টু, প্রিয়দর্শীর ন্যায় কণিষ্ক সদ্ধর্ম্মের পোষণকর্ত্ত হইয়াছেন। আবার জম্বুদ্বীপ হইতে : চীন, কিরাত, মরু, ঐরাণ প্রভৃতি দেশে ভিক্ষুগণ সদ্ধর্ম্ম প্রচার করিতে গিয়াছেন।
সদ্ধাের্শর প্রাচীন তীর্থগুলির উদ্ধার করিবার চেষ্টা হইতেছে। কপিলবস্তুতে, মহা

		 এই পাতা শেষ সম্পাদিত হয়েছে ১৬:৪১টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

